
Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

KIRISH 

XX asr fransuz falsafasida yangicha tafakkur shaklining yuzaga kelishida 

ekzistensializmning oʻrni va jozibasi zamonaviy falsafada oʻziga xosligi bilan ajralib turadi. 

Ayniqsa, fransuz ekzistensializmining Nobel mukofotiga sazovor boʻlgan ikki yirik 

namoyondasi Jan Pol Sartr va Alber Kamyularning inson tabiati, uning mavjudligi, erkinligi va 

masʼuliyati masalasidagi falsafiy yondashuvlari bugungi kunda ham ahamiyatli va dolzarb 

muammolarni koʻtaradi.  

Erkinlik masalasi tobora qadriyat sifatida jamiyatimiz ijtimoiy hayotida keng 

tarqalayotgan ekan, uning falsafiy tahlil etilishiga boʻlgan ehtiyoj ham ortib borayotganligini 

kuzatish mumkin. Erkinlik nima degan savolga javob berishni oʻzi bu tushunchani taʼrif berish 

bilan chegaralashga oʻxshaydi goʻyo.  

ADABIYOTLAR TAHLILI 

Ekzistensializm falsafasi XX asr boshlarida Gʻarbiy Yevropaning eng yirik 

mamlakatlaridan biri Fransiyaning ilgʻor ilmiy-falsafiy muhitida vujudga keldi. Birinchi va 

Ikkinchi Jahon urushlari oraligʻida va undan soʻng ijtimoiy-siyosiy sharoitlar ancha murakkab 

edi. Bunday sharoitda, albatta, yangi falsafiy tafakkur, gʻoyalarning shakllanishi va ularning 

yangi falsafiy harakatga aylanishi tabiiy hol edi. Yangi zamonaviy tafakkur oqimlari kabi 

ekzistensializm falsafasi ham aynan shu harakatlardan biri boʻldi. Lekin bu falsafa, albatta, 

mutlaq boʻshliqda, tarixiy tajribadan holi paydo boʻlgani yoʻq. Uning nazariy va gʻoyaviy 

asoslariga Kerkegor, A.Shopengauer, N.Berdyayev, F.Nitsshe, F.Dostoyevskiy, L.Tolstoylarning 

ijodi katta taʼsir koʻrsatdi. Shartli ravishda bu oqimning namoyondalarini german, rus va 

fransuz ekzistensialistlariga ajratishimiz mumkin. Ammo ekzistensial tafakkur shakli 

tamoyillari asosida butun Yevropa, keyinroq Amerikada ham bir guruh ziyolilar falsafiy 

adabiyotda namoyon boʻldi. 

TADQIQOT METODOLOGIYASI 

Tadqiqotning uslubiy asoslarini obyektivlik, nazariy-deduktiv xulosa chiqarish, analiz va 

sintez, tarixiylik va mantiqiylik, germenevtik tahlil, qiyosiy tahlil tashkil etadi. Tadqiqotning 

nazariy ahamiyati shundaki, uning xulosalaridan ijtimoiy-falsafiy tafakkurni kengaytirishda, 

mustaqil fikrni shakllantirishda, falsafa tarixiga, fransuz ekzistensializmini kengroq 

o‘rganishda foydalanish mumkin. 

NATIJA VA TAHLILLAR 

Umuminsoniylik deganga garchi biz ekzistensializmni antroposentrik falsafiy taʼlimot 

sifatida individualizmning mustahkam paradigmasini yaratishini inkor etmasak-da, uning Sartr 

taʼbiri bilan aytganda insoniy subyektivizmini, kollektivizmni tarkibini shunchaki tanalar 

yigʻindisi bilan emas, balki kuchli irodaga ega subyektlarni tarbiyalash orqali muammolarga 

yechim berishini ahamiyatli deb bilamiz.  

Olimlarning tadqiqotlari orqali kuzatishimiz mumkin-ki, ekzistensializm  XIX asr oxiri 

va XX asr boshlarida paydo boʻlgan, shaxsning subyektiv tajribasi va hayotning maʼnosi va 

maqsadini izlashga urgʻu bergan, yaxshi shakllangan falsafiy oqim sifatida  [1], haqiqat, axloq, 

qadriyatlar va din haqidagi tushunchamizga sezilarli taʼsir koʻrsatadigan anʼanaviy qadriyatlar, 

din va axloqni rad etib, ekzistensializm tafakkurining rivojlanishida markazi — shaxs sifatida 

koʻrib chiqiladi  [2;15].  

Ekzistensializm — bu insonning oʻz mavjudligining maʼnosini va masʼuliyatini oʻzi 

tanlaydigan va oʻzi yaratadigan falsafiy maktabdir. U insonning erkin tanlovini va 

individualizmni taʼkidlaydi. Ekzistensializm, insoniyatning umumiy muammolarini hal qilishda 

oʻziga xos rol oʻynaydi, lekin bu rolni toʻliq tushunish uchun uni turli jihatlardan koʻrib chiqish 

kerak boʻladi. Bu esa turli nuqtai nazarlarni koʻproq qadrlashga va atrofimizdagi dunyoni talqin 

qilishning koʻplab usullari mavjudligini tan olishga olib keldi [3;1-23]. Individual tanlov va 

erkinlikka ekzistensialistik urgʻu bilim, haqiqat va axloqning zamonaviy nazariyalariga taʼsir 

koʻrsatdi. Masalan, feministik epistemologiya bilim va haqiqatni shakllantirishda shaxsiy 

tajriba va tanlovning ahamiyatini tan oladi [4;3-19]. Lugonesning taʼkidlashicha, shaxsiy tajriba 

bilimning qimmatli manbai boʻlib, bilim uning shaxs va jamiyat uchun ahamiyatliligiga qarab 

baholanishi kerak. Ekzistensializm qadriyatlar va axloqni oʻrganishga ham taʼsir koʻrsatdi. 

Masalan, fransuz ekzistensialisti Bovuar axloqiy xulq-atvor bizning tanlovimizning boshqalarga 

taʼsirini tan olish va harakatlarimiz uchun javobgarlikni oʻz zimmamizga olishni oʻz ichiga oladi 

deb taklif qildi. Bovuarning axloqiy javobgarlik konsepsiyasi axloqiy xulq-atvorni 

shakllantirishda individual tanlov va erkinlikning muhimligini taʼkidlaydi [5].  

Fransuz ekzistensialistlarining XX asr boshi va jahon urushidan keyingi olib borgan 

madaniy harakatlari dunyo intellektuallarining tafakkurida yangi savollarni qoʻydi desak 

mubolagʻa boʻlar, lekin yolgʻonlarga koʻmilib qolgan insonning oʻzligini izlashi uchun mayoq 

vazifasini bajarish funksiyasiga daʼvogarlik qilganini inkor qilib boʻlmas. “Inson hayotining 

maʼnosi nima?”, “Inson kim oʻzi?”, “Insonning mohiyati nima?” va “Insonning mavjudligida nima 

maʼno bor?” degan antik davrdan buyon berilayotgan savollar ekzistensialistlar tomonidan 

yana qayta tiklandi. Tiklanganida ham skeptik yondashuv bilan barcha “izm”lar, dinlar, 

mafkuralar, turli madaniy oqimlar, falsafiy taʼlimotlarning inson mavjudligiga berayotgan 

mohiyatlarini chetga surib, insonni yolgʻiz oʻzi bilan oʻzini qoldirdi. Yolgʻiz qolgan inson faqat 

oʻz mavjudligidan boʻlak hech narsa emasligidan qoʻrquvda qoldi. U shunchalik yolgʻiz-ki, oʻrta 

asrlardagi insondanda yolgʻiz edi, chunki oʻrta asrlardagi inson yolgʻiz qolganida xudo bilan 

suhbatga kirishi mumkin edi. Ammo bugungi inson uchun hatto “xudo ham yoʻq”. Ekzistensial 

krizis – insonning oʻz mavjudligi bilan yolgʻiz qolishidir.  Bu krizisdan uni oʻzidan boʻlak hech 

kim chiqarib ololmaydi. Chunki u oʻz mavjudligining deterministik paydo boʻlishi sabablarining 

barchasiga skeptik shubha bilan qaraydi. Bu shubhalar uni adoyi-tamom qilishi mumkin, ammo 

unda nigilist boʻlishi mumkin. Nigilistning ekzistensialistdan farqi shunda-ki, u barcha 

mohiyatlarni shubha ostiga ham qoʻymaydi, balki toʻgʻridan-toʻgʻri inkor qiladi. Ekzistensial 

shubha – tanqidiy tafakkur shaklining falsafiy ifodasi tarzida namoyon boʻladi va fikrlashning 

kognitiv rivojlanish bosqichi sifatida ahamiyatlidir.  

Ekzistensial krizis insonni ekzistensial yolgʻizlikdan ekzistensial erkinlikka olib boradi. 

Ammo shuni bilishimiz kerak-ki, ekzistensial erkinlik nigilistik erkinlikdan tubdan farqlanadi, 

chunki ekzistensial erkinlik – ekzistensial xavotirdan unib chiqqan masʼuliyat bilan parallel 

boʻladi. Koʻp hollarda ayrim faylasuflar ekzistensializmning erkinlik konsepsiyasini 

nigilizmdagi erkinlik konsepsiyasi bilan adashtirishadi.  

Erkinlik — bu tartibga solish va oʻz taqdirini oʻzi belgilash, insonning tashqi majburlash 

yoki cheklovsiz biz tanlagan yoki xohlagandek harakat qilish (yoki harakat qilmaslik) qobiliyati 

sifatida taʼriflanishi mumkin. Bu maʼnoda erkinlik odatda axloqiy masʼuliyatning oldingi farazi 

sifatida qaraladi: meni maqtash yoki ayblash, mukofotlash yoki jazolash mumkin boʻlgan xatti-

harakatlarim, men erkin bajaradigan harakatlardir. 

Erkinlik gʻoyasi tanlov erkinligi bilan insonni oʻz mohiyatini loyihalashtirish zamirida 

yotadi. 

1940-yillarning oʻrtalarida “ekzistensializm” atamasiga birinchi marta taʼrif bergan 

dastlabki ishlarida Simone de Bovuar va Jan-Pol Sartr ikkalasi ham inson erkinligi obyektiv 

qimmatli va boshqa barcha qadriyatlarning asosi ekanligini taʼkidladilar. Biroq, ular bu 

erkinlikning mohiyati toʻgʻrisida kelishmadilar. Ular insonning xohish-istaklari va xulq-atvori, 

pirovardida, shaxsning tugʻma xususiyatlari bilan emas, balki ular tanlagan va rad etishi 

mumkin boʻlgan loyihalari bilan izohlanishiga rozi boʻlishdi. Ularning kelishmovchiliklari 

loyihalarning qanday ishlashi va shuning uchun ularni qanday oʻzgartirish mumkinligi haqida 

edi. Sartrning fikriga koʻra, loyihalar oʻziga xos inersiyaga ega emas va ular maʼqullashda davom 

etsagina davom etadi. Bovuarning taʼkidlashicha, loyihalar vaqt oʻtishi bilan taʼsir va inertsiya 

kuchayib borayotgan tasdiqlanish bilan asta-sekin choʻkindi. Sartrning fikriga koʻra, loyihalarni 

bir zumda oʻzgartirish mumkin. Bovuarning fikricha, loyihalarni faqat bosqichma-bosqich 

oʻzgartirish mumkin.  

Sartr oʻz nazariyasini tavsiflash uchun “radikal erkinlik” atamasidan foydalangan. Bu 

uning transsendental fenomenologiyaning sistematik falsafiy usulidan kelib chiqadi. Ushbu 

usul orqali u borliq va yo‘qlikning asosiy ontologiyasini ishlab chiqdi. Uning fikricha, oʻzida-oʻzi 

va oʻzi uchun-borliqning yanada boy ontologiyasiga asoslanadi. Shu doirada, deb oʻyladi u, 

loyihalar oʻz-oʻzidan boʻlishi mumkin emas va bizning niyatlarimiz bilan qoʻllab-quvvatlanishi 

kerak. Kamyu, aksincha, oʻz nazariyasini aniq belgi bilan taʼminlamadi. Kamyucha erkinlik 

absurd falsafasi bilan izohlanadi.  Uning falsafasidagi erkinlik konsepsiyasi oʻz davrining 

ijtimoiy-siyosiy voqeligiga zamondoshlarining munosabatini tahlil etish va tanqidiy baholash 

orqali namoyon boʻladi. Ikkinchi jahon urushidan keyin sotsializm Sharqiy Yevropa boʻylab 

tarqaldi va kapitalizmga muqobil loyiha deb eʼlon qilindi.  Bu Germaniyada fashizmning 

kuchayishining sabablaridan biri sifatida qaraldi. Boshqa tomondan, sotsializm oxir-oqibat 

hamma uchun erkinlik keltiradi, deb ishonilgan. Garchi dastlab koʻplab ziyolilarni sotsialistik 

mafkura oʻziga jalb qilgan boʻlsa ham, Kamyu uning hukmron boʻlgan “maqsadlar vositalarni 

oqlaydi” argumentining xavfliligini darhol angladi. U kelajakda toʻliq erkinlikka erishish uchun 

qarama-qarshi qarashlarning shafqatsiz bostirilishini totalitarizmning dastlabki xatosi deb 

hisobladi. Aynan shu mavzuda Sartr bilan Kamyuning qarashlari toʻqnashdi. 

Oʻz-oʻzini anglash uchun shaxsga totalitar despotizmning birinchi qurbonlaridan biri 

boʻlgan shaxsiy erkinlik kerak. Shunday qilib, Kamyu oʻng yoki chap avtoritar takliflarga qarshi 

— va shaxsiy erkinlik uchun astoydil kurashdi, bu uning xulosasiga olib keldi: “Totalitarizm 

davolayotgan yomonliklarning hech biri totalitarizmning oʻzidan yomonroq emas”. 

Sartr va Kamyu ikkisi ham ekzistensializmning yirik vakillari sifatida insonning erkinligi 

mavjudlikning tayanchi deb hisoblashsa-da, ularning erkinlikni talqin qilishda bir-biridan farq 

qiladigan jihatlari ham bor edi. 

Jan-Pol Sartr: 

- Absolyut erkinlik: Sartrning fikricha, inson tugʻilishdan erkindir. Uning erkinligi hech 

qanday tashqi kuch yoki ichki omil bilan cheklanmaydi. Inson oʻz tanlovlari bilan oʻz 

hayotini yaratadi va oʻzi uchun mas’uldir; 

- Erkinlik — masʼuliyat: Sartrning qarashida, erkinlik masʼuliyat bilan chambarchas 

bogʻliq. Inson oʻz erkinligidan foydalanib qanday qaror qabul qilsa, oʻz hayoti va 

boshqalarning hayoti uchun shunchalik masʼul boʻladi; 

- Erkinlik vaqti-vaqti bilan yuzaga keladigan tanlov: Sartr erkinlikni doimiy va uzluksiz 

jarayon sifatida emas, balki vaqti-vaqti bilan yuzaga keladigan tanlovlar natijasida 

roʻyobga chiqadigan holat sifatida koʻradi. 

Alber Kamyu: 

- Erkinlik absurdlik bilan bogʻliq: Kamyuning fikricha, insonning erkinligi absurdlik 

tushunchasi bilan chambarchas bogʻliq. Inson oʻzining maʼnosiz olamdagi mavjudligini 

anglaganda erkinlikka ega boʻladi; 

- Erkinlik insonning qarshilik koʻrsatishi: Kamyu erkinlikni faqatgina insonning oʻz 

mavjudligining absurdligiga qarshilik koʻrsatishida koʻradi. Bu qarshilik orqali inson 

oʻz hayotiga maʼno berishga harakat qiladi; 

- Erkinlik cheklangan: Kamyu Sartr kabi erkinlikni absolyut deb hisoblamaydi. 

Uningcha, insonning erkinligi turli xil cheklashlarga duch keladi. Masalan, ijtimoiy 

normalar, biologik cheklashlar va boshqalar. 

Ikkala faylasuf ham erkinlikni inson mavjudligining markaziy masalasi deb hisoblashadi, 

ammo Sartr erkinlikni insonning oʻzini yaratish imkoniyati sifatida koʻrsa, Kamyu erkinlikni 

absurdlikka qarshi kurash sifatida talqin qiladi. Sartrning erkinlik tushunchasi koʻproq 

individualistik boʻlsa, Kamyuning erkinlik tushunchasi koʻproq kollektiv va ijtimoiy jihatlarga 

eʼtibor qaratadi. 

XULOSA 

Erkinlik gʻoyasi uzoq davrlardan beri Yevropa ijtimoiy tafakkurining diqqat markazida 

boʻlib kelgan. Qadim zamonlardan beri faylasuflar ongida jamiyat ehtiyojlari va shaxs 

huquqlari, hokimiyat va erkinlik oʻrtasidagi qarama-qarshilik muammosi ziddiyatli boʻlib 

kelgan. Nasroniy ilohiyotshunoslari ilohiy inoyat va inson iroda erkinligi oʻrtasidagi 

munosabatni muhokama qildilar. Fuqarolik, siyosiy va maʼnaviy erkinlik masalasi hozirgi 

zamon falsafiy taʼlimotida doimo koʻtarilib kelinadi. XVIII asr oxirida fransuz inqilobi davrida 

“Ozodlik, Tenglik, Birodarlik” shiorining tarkibiy qismlaridan erkinlik gʻoyasi eng asosiy 

qadriyat sifatida aksiologik mavqega erishdi. Birinchi marta “erkinlik, tenglik, birodarlik” shiori 

( Liberté, Égalité, Fraternité ) Maksimilyen Robespierning “Milliy gvardiyani tashkil etish 

toʻgʻrisida” ( Discours sur lʼorganization des gardes nationales )gi nutqida paydo boʻldi. 

Boshqa tomondan, har bir insonning tabiiy va ajralmas huquqi sifatida erkinlik gʻoyasi 

paydo boʻldi, yaʼni tenglikdan ajralmas erkinlik. XVIII asr oxirida fransuz inqilobining talablari 

aslida qadriyatlar uchun obyektiv kurashlari edi. Ular buni aynan shu talqinda qabul qilib, 

oʻzlarining bayrogʻiga aylantirdilar. 

Adabiyotlar/Литература/References: 

1. Stewart, J. (2018). Existentialism // https://iep.utm.edu/existent/ 
2. Kaufmann, W. (1974). Nietzsche: Philosopher, Psychologist,  Antichrist. Princeton Universit 

Press. 532 pages. 
3. Sayers, S. (2014). Why work with Nietzsche? The  practicality of philosophy for life. In S.  

Sayers & J. E. Whalen-Bridge (Eds.), Nietzsche and the pathos of distance (pp. 1-23). 
Routledge. 

4. Lugones, M. (1987). Playfulness, "World"- Travelling, and Loving Perception. Hypatia, 2(2), 
3-19. 

5. Beauvoir, S. D. (1949). The Ethics of Ambiguity. Citadel Press. // https://www.marxists.org 
/reference/subject/ethics/de-beauvoir/ambiguity/index.htm  

6. Abdurasulovich, D. G. O. (2023). The Question of Moral Selection in French Ecclesialism. 
European Journal of Pedagogical Initiatives and Educational Practices, 1(8), 42-44. 

7. Djurayev, G. (2024). JAN POL SARTR EKZISTENSIAL FALSAFASI GUMANIZM SIFATIDA. 
International scientific journal of Biruni, 3(2), 81-94. 

8. Djurayev, G. (2024). INSON MUAMMOSI: EKZISTENSIAL ABSURD. Oriental renaissance: 
Innovative, educational, natural and social sciences, 4(26), 397-402. 

 
 

https://iep.utm.edu/existent/
https://www.marxists.org/reference/subject/ethics/de-beauvoir/ambiguity/index.htm
https://www.marxists.org/reference/subject/ethics/de-beauvoir/ambiguity/index.htm


 

295 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ S/4 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 

mailto:scienceproblems.uz@gmail.com

